
Toro ya Dudu

Maobane bosiu, Dudu o 
badile buka ka diphoofolo. 

Yaba o a kgaleha mme  
a tlelwa ke toro.

DIPHOOFOLO
TSE HLAHA

3 3 

Dudu o lorile eng? O lorile a 
na le dibalunu tsa gase tse 
mo isitseng hodimo marung.

Ha a ntse a fofa, Dudu a 
kopana le nonyana. “Dumela 
nonyana, na o dula mona?” 
ha botsa Dudu. 

“Ee, sena ke sehlaha sa ka,” 
nonyana ya letsa molodi.

Yaba Dudu o kopana 
le tshwene. “Dumela 
tshwene, na o dula 
mona?” ha botsa Dudu. 

“Ee, sena ke sefate sa 
ka,” tshwene ya qoqa.

tshwene

“Dumelang Monghadi le 
Mofumahadi Tau, le Lengau. 
Na le dula mona?” Ha botsa 
Dudu. 

“Ee, re dula morung,” tau ya 
puruma. “Ee, re dula mona, 
lengau la rora.

“Dumela tlou e kgolo, naa o 
dula mona?” ha botsa Dudu. 
“Ee, mona ke lehae la ka,” 
tlou ya tlerola. 
“Ke dula mona le nna,” 
kubu ya kgonya. 
“Le nna,” ho seba kokonyana 
e nyane. “Ke dula ka hara 
seolo sa bohlwa.”

kokonyana

kubu

kokonyana

13

tlou



14

Yaba Dudu o fofela ho 
ya nokeng. “Dumela 
Mofumahadi Kubu, na o dula 
mona?” ha botsa Dudu. 
“Ee, ena ke noka ya ka mme 
ke dula le kgudu.” Kubu ya 
etsa modumo.

“Dumela Monghadi.  
Kwena, na le wena o dula 
mona?” ha botsa Dudu. 
“Ee, ke dula mona!”  
Kwena ya dumaela. “Jwale  
ha o sa tsamaye, ke tla  
o ja ka tinare!” 
“Thusa!Thusa!”  
Dudu a lla.

kwena

“Nke ke ka fofela morao! 
Kwena e tla ntja!” Dudu  
a lla.
“Tsoha Dudu. O a lora,”  
ha rialo mme wa hae.  
“Ke nako ya sekolo.”

Dudu o bolelletse mme wa  
hae ka diphoofolo tsohle tseo a 
kopaneng le tsona torong  
ya hae. 
“Tse ding di dula difateng,  
tse ding morung ha tse  
ding di dula metsing,” o 
bolelletse mmae. 
“Torong ya ka ke fofile ka 
hodima tsona kaofela,” a rialo a 
se a mathela bese ya sekolo.

Ho bala ka dihlopha

Sheba diphoofolo tseo Dudu a di 
boneng. Ke eng mabitso a tsona?
Di dula kae?

1

Ho bala ka dihlopha Fumana lentswe le tshwanang le lentswe 
le lebokoseng la pele.

2

neng nnete neng nna

mona moo mona mola

nka kwena nka nko

bua busa bula bua

leqhwa leqhwa lehlwa lekwa

noka noha noka neha

kopa kopo koma kopa

botho botho bethe batho

morena morui moriri morena

Fumana dipolelo paleng tse nang le 
letshwao la kgutlo . letshwao la potso ? 
le ditsejana “ ”. Di kopisetse bukeng ya 
hao ya ho ngolla.

3

Etsa phoofolo ya 
monwana wa maiketsetso

5

KA PELE KA MORAO

c.   Kgomaretsa meedi e be o kenya phaphete 
monwaneng wa hao.

d.   Buisa phaphete ya hao le ya motswalle wa hao.

4

5

Etsa mosebetsi o latelang bukeng 
ya hao ya ho ngolla. 

Taka setshwantsho sa e le nngwe ya diphoofolo 
tse boletsweng bukeng ena.
Ngola dipolelo tse 2 ka phoofolo eo.

a.  Latella bokantle ba phaphete pampiring 
e be o a e seha.

b.   Sebedisa dikerayone ho kgabisa phaphethe 
ya hao. 


